
				এই পাতাটির মুদ্রণ সংশোধন করা প্রয়োজন। 
उछाझएङ-कष्णझह Sxêዓ
জাতিদিগের এইরূপ দশা ঘটিয়াছিল। হিন্দুদিগেরও তােহাঁই ঘটিয়াছে। জাতি-প্রতিষ্ঠা নানা কারণে ভারতবর্ষে অনেক দিন হইতে লোপ হইয়াছে। লোপ হইয়াছে বলিয়া কখন হিন্দুসমাজ কর্তৃক কোন জাতীয় কাৰ্য্য সমাধা হয় নাই। লোপ হইয়াছে বলিয়া, সকল জাতীয় রাজাই হিন্দুরাজ্যে বিনা বিবাদে সমাজ কর্তৃক অভিষিক্ত হইয়াছেন । এই জন্যই স্বাতন্ত্র্যরক্ষার কারণ হিন্দুসমাজ কখন তর্জনীর বিক্ষেপও করে
•ांशें ।
ইতিহাসকীৰ্ত্তিত কালমধ্যে কেবল দুই বার হিন্দুসমাজমধ্যে জাতিপ্ৰতিষ্ঠার উদয় হইয়াছিল । একবার, মহারাষ্ট্রে শিবাজী এই মহামন্ত্র পাঠ করিয়াছিলেন। তঁহার সিংহনাদে মহারাষ্ট্র জাগরিত হইয়াছিল। তখন মহারাষ্ট্ৰীয়ে মহারাষ্ট্ৰীয়ে ভ্ৰাতৃভাব হইল। এই আশ্চৰ্য্য মন্ত্রের বলে অজিতপূর্ব মোগল সাম্রাজ্য মহারাষ্ট্ৰীয় কর্তৃক বিনষ্ট হইল। চির জয়ী মুসলমান হিন্দু কর্তৃক বিজিত হইল। সমুদায় ভারতবর্ষ মহারাষ্ট্রের পদাবনত হইল। অদ্যাপি মৰ্হাট্টা, ইংরেজের সঙ্গে ভারতবর্ষ ভাগে ভোগ করিতেছে ।
দ্বিতীয় বারের ঐ দ্বিজালিক রণজিৎ সিংহ ; ইন্দ্ৰজাল খালস । জাতীয় বন্ধন দৃঢ় হইলে পাঠানদিগের স্বদেশেরও কিয়দংশ হিন্দুর হস্তগত হইল। শতদ্রুপারে সিংহনাদ শুনিয়া, নিৰ্ভীক ইংরেজ ও কম্পিত হইল! ভাগ্যক্রমে ঐন্দ্র জালিক মরিল। পটুতর ঐন্দ্ৰজালিক ডালহৌসির হস্তে খালসা হিন্দ্ৰজাল ভাঙ্গিল । কিন্তু রামনগর এবং চিলিয়ানওয়াল ইতিহাসে লেখা রহিল ।
যদি কদাচিৎ কোন প্রদেশখণ্ডে জাতি প্ৰতিষ্ঠার উদয়ে এত দূর ঘটিয়াছিল, তবে সমুদায় ভারত একজাতীয় বন্ধনে বদ্ধ হইলে কি না হইতে পারিত ?
ইংরেজি ভারতবর্ষের পরমোপকারী । ইংরেজ আমাদিগকে নূতন কথা fat CVC যাহা আমরা কখন জানিতাম না, তাহা জানাইতেছে ; যাহা কখন দেখি নাই, শুনি নাই, বুঝি নাই, তাহা দেখাইতেছে, শুনাইতেছে, বুঝাইতেছে ; যে পথে কখন চলি নাই, 6 পথে কেমন করিয়া চলিতে হয়, তাহা দেখাইয়া দিতেছে । সেই সকল শিক্ষার মধ্যে অনেক শিক্ষা অমূল্য। যে সকল অমূল্য রত্ন আমরা ইংরেজের চিত্তভাণ্ডার হইতে লাভ করিতেছি, তাহার মধ্যে দুইটির আমরা এই প্ৰবন্ধে উল্লেখ করিলাম—স্বাতন্ত্র্যাপ্রিয়তা এবং জাতি প্রতিষ্ঠা |* ইহা কাহাকে বলে, তাহা হিন্দু জানিত না ।
rpmmmad
4è C. Sffù. Ci Nationality Nation বুঝিতে হইবে ।

